
Leef Anders

Lukas 10:27 — Jesus het geantwoord: “Jy moet die Here jou God liefhé met jou hele hart en
met jou hele siel en met al jou krag en met jou hele verstand, en jou naaste soos jouself.”

Inleiding

Leef Anders is 'n beskrywing van die wyse waarop ons as Christene in Doornpoort
daarna streef om ons geloof op alle terreine van die lewe uit te leef. Waar die
meeste kursusse wat ons in die verlede in die gemeente aangebied het ten doel
gehad het om aan ons spesifieke vaardighede oor te dra (bv. hoe om met kinders te
werk) wil die benadering fokus op wie ons as Christene behoort te wees waar ook al
ons onsself bevind.

'n Eenvoudige verduideliking van Leef Anders is om op die verskil tussen spesifieke
rekenaar sagteware (bv. 'n woordverwerking- of grafieseontwerpprogram) en die
bedryfstelsel van die rekenaar self (bv. Windows 7 of Vista) te wys. Waar die
verskillende soorte sagteware 'n rekenaar in staat stel om spesifieke take te verrig,
skep die bedryfstelsel daarvan die platform waarop die verskillende rekenaar
programme werk. Die doel van Leef Anders is om die geestelike bedryfstelsel
van Doornpoortgemeente te wees . Waar die spesifieke bediening van die
gemeente geanker is in die verskillende gawes van die Gees,' waarvan alle
gelowiges van die Gees spesifiekes ontvang, maar geeneen almal nie, is Leef
Anders 'n uitdrukking van die vrug van die Gees wat in alle gelowiges se lewens
volledig sigbaar moet wees.?

Om relasioneel te leef

In lyn met Jesus se samevatting van wat God se wil vir ons lewens is, wil ons as
gemeente die Here met ons hele hart, krag en verstand dien in al die verskillende
verhoudings waarin Hy ons geplaas het. Ons staan naamlik elkeen in die lig van
Lukas 10:27% in 'n verhouding met God, ander, ons omgewing en met onsself.

1 1 Kor. 12:7-11 — "Aan elkeen afsonderlik word 'n werking van die Gees gegee tot voordeel van
almal. ®Aan die een word deur die Gees die gawe gegee om 'n woord van wysheid te praat, aan 'n
ander 'n woord van kennis deur dieselfde Gees; °aan die een geloof deur dieselfde Gees, aan 'n
ander genadegawes van gesondmaking deur die één Gees. YAan die een gee Hy die krag om
wonders te doen, aan 'n ander die gawe om te profeteer, en aan nog 'n ander die gawe om tussen die
geeste te onderskei. Aan nog een gee Hy die gawe om ongewone tale of klanke te gebruik en aan 'n
ander om dit uit te 16. "*Maar al hierdie dinge is die werk van een en dieselfde Gees, wat aan elkeen
afsonderlik 'n gawe uitdeel soos Hy wil."

% Gal. 5:22-23 - "Die vrug van die Gees, daarteenoor, is liefde, vreugde, vrede, geduld, vriendelikheid,
goedhartigheid, getrouheid, **nederigheid en selfbeheersing.” Let op dat Paulus net van een vrug
graat, wat uit verskillende handelinge bestaan, en nie van verskillende vrugte nie.

Jesus het geantwoord: “Jy moet die Here jou God liefhé met jou hele hart en met jou hele siel en
met al jou krag en met jou hele verstand, en jou naaste soos jouself.”



‘O

Om as 'n volgeling van Christus te leef, is dan ook om te leef volgens die voorbeeld
wat Jesus vir ons ten opsigte van elkeen van die verskillende verhoudings gestel
het. Dit help byvoorbeeld nie ons het net 'n goeie verhouding met ons medemens
nie, maar verwaarloos ons omgewing nie. Of ons het God lief nie, maar ons
verwens ons naaste nie. Al die verhoudings waarin ons staan is vir God belangrik.
Elkeen van die verhoudings benodig daarom 'n spesif ieke ingesteldheid wat
ons help om intensioneel daarmee om te gaan.

Om intensioneel te leef vra dat ons 'n eenvoudige beeld moet kan vorm in ons
gedagtes van wat dit beteken om in die regte verhouding met God, onsself, ander en
die omgewing te leef. Die vyf beelde wat ons as gemeente wil gebruik vir die
verskillende verhoudings, is die volgende:

Met God — skop jou skoene uit

Met die omgewing - leef in die voortuin

‘ Met onsself — ruik die geur van die koffie

‘D 0 Met ander — dek die tafel (met ons naaste) en gaan sit by iemand
\/ anders (met vreemdelinge)

Dié verskillende beelde poog om te verwoord hoe ons lewens as Christene vandag
behoort te wees in terme van die verskillende verhoudings waarin ons staan. In kort
hoe ons anders kan leef . Om ons te help om anders te leef het elkeen van die
verskillende verhoudings 'n verskeidenheid van geloofsgewoontes wat ons help om
te groei in die uitleef van ons geloof, asook enkele mylpale wat ons help om ons
groei te beoordeel. Van die geloofsgewoontes is eeue ou terwyl sommige weer
spesifiek vir die program ontwikkel is.



Geestelike groei

Ef. 5:"Moet daarom nie onverstandig optree nie, maar probeer te wete kom wat die Here wil
dat julle moet doen.

Fil. 1: 0ok bid ek dat julle liefde al hoe meer sal toeneem in begrip en fyn aanvoeling |,
Ysodat julle die dinge sal kan onderskei waarop dit werklik aankom . Dan sal julle op die

dag wanneer Christus kom, onberispelik en sonder blaam wees, 'en deur Jesus Christus sal
julle geheel en al in die regte verhouding met God wees, tot sy lof en eer.

Om geestelik te groei moet ons helderheid kry oor die volgende vrae.

Op watter lewensverhoudings moet ek bewustelik fokus?

Watter geloofsonderskeidende vrae moet ons vra? In Doornpoort verstaan ons
dat dit slegs moontlik is om God se wil te ken deur 'n proses van
geloofsonderskeiding. Om hierdie rede stel ons onsself met groot ywer oop vir die
werking van die Heilige Gees om saam met ander in die geloof te kan onderskei wat
God se plan vir ons is op die plekke waar Hy ons plaas. Ons verstaan dit as 'n
proses wat nie slegs privaat in ons binnekamer gebeur nie, maar ook saam met ons
medegelowiges.

Telkens in die kursus is daar spesifieke vrae waaroor ons gaan nadink wat ons kan
help om raak te sien hoe die Heilige Gees in ons persoonlike lewe, en die
gemeenskaplike lewe van die gemeente, aan die werk is. Deur voortdurend
dieselfde vrae te vra, plaas ons onsself op 'n reis waartydens die Heilige Gees ons
verander om steeds meer aan die beeld van Christus gelykvormig te word.



Die vrae wat ons daarom by herhaling gaan vra ten einde te wete te kom wat die
Here wil dat ons moet doen, is:

Wie is God?

Hoe is God teenwoordig in hierdie situasie?

Waarmee is God nou besig?

Wat is God besig om vir ons te sé? (Dalk by herhaling)
Aan Wie behoort die gemeente?

Wat is God se droom vir hierdie gemeente?

Watter geloofsgewoontes moet ek daadwerklik beoefen?

Ons het in Doornpoort saam ontdek dat navolgers van Christus herken word as
mense wat "anders leef". Die implikasie hiervan is dat ons al meer aan die beeld
van Christus gelykvormig sal moet word. Dit is dan ook wat dit vir ons beteken
om dissipels van Jesus te wees. Die beoefening van sekere geloofsgewoontes
help ons om uiteindelik ons gedrag te verander. Geloofsgewoontes is gewoontes
wat doelbewus daagliks beoefen word totdat dit deel van ons manier van doen
geword het.

Hoe kan ek my geloofsgroei beoordeel?* Watter mylpale moet ek bereik?

Ons word deur die mylpale gehelp om rekenskap te kan gee van die groei, al dan
nie, wat in ons gedrag plaasvind. Dit help ons om mekaar verantwoordbaar te
hou op ons reis van dissipelskap. Dit help ons ook om te kan onderskei in watter
mate ons daarin slaag om "anders" te leef.

Refleksie en ondersteuning

Daar is 'n gesegde wat sé "as jy vinnig wil reis, reis alleen. Maar as jy ver wil reis,
reis saam met 'n groep.” Ons wil in ons geestelike transformasie "ver" of eerder
"dieper"” reis. Daarom het ons nodig om gereeld saam met mekaar byeen te kom
sodat ons by mekaar kan leer en bemoedig kan word.

* Die belangrikste mylpaal of ons 'n bepaalde geloofsgewoonte beoefen is of ons dit vir meer dae
doen as wat ons dit nie doen nie (die s.g. "4/7-beginsel").



Hoe implementeer ons tans die program?

Jesus resumed talking to the people, but now tenderly. “The Father has given me
all these things to do and say. This is a unique Father-Son operation, coming out
of Father and Son intimacies and knowledge. No one knows the Son the way the
Father does, nor the Father the way the Son does. But I'm not keeping it to
myself; I'm ready to go over it line by line with anyone willing to listen. “Are you
tired? Worn out? Burned out on religion? Come to me. Get away with me and
you'll recover your life. I'll show you how to take a real rest. Walk with me
and work with me—watch how |1 do it.  Learn the unforced rhythms of grace. |
won't lay anything heavy or ill-fitting on you. Kee p company with me and
you'll learn to live freely and lightly.” Matteus 11:27-30

Die Leef Anders-program is met 'n gemeentekamp afgeskop waartydens 'n
kerngroep van die gemeente blootgestel is aan die program en geleentheid gegee is
om van die geloofsgewoontes in te oefen.

Integrasie met bestaande byeenkomste . Dit is geweldig belangrik om die
verskillende geloofsgewoontes te integreer met die gemeente se bestaande
bedienings soos die Bybelskool (25), senior Bybelstudie (44), belydenisklas (65),
SKR en UKR (35) en personeel byeenkomste (6). Die Leef Anders-program word
dus nie as 'n aparte program aangebied nie, maar eerder as die wyse waarop ons as
gemeente saam ons geloof uitleef.

Wedersydse verantwoordbaarheid. In die program leef die leraars as
medereisigers mee deurdat hulle saam soek na wyses om God se genade op 'n
ongeforseerde wyse uit te leef. Daar was ook vir 100 dae 'n twee weeklikse
byeenkoms vir diegene wat op die kamp was en wat later ingeskakel het.

Die belydenisklas is aan die geloofsgewoontes bekendgestel en uitgenooi om dit
te beoefen.

Fokus- en skolingsgeleenthede is gereél vir die ref  leksie oor die beoefening
van die geloofsgewoontes.  Dr. Willem Nicol was hiermee behulpsaam gewees.

Die gemeente se teologiese taal en simbole soos dit in  preke, die webblad en
die kerkkompleks voorkom is direk gekoppel aan die van die Leef Anders-program.

Deelname en inkoop. Die personeel het self inisiatief geneem om die simbole en
konsepte van die program te koppel aan sekere bedieninge en funksies van die
gemeente. Die jeug sal ook die simbole maak wat in die kerk aangebring gaan
word.

Die omskrywing van die gemeente se bedieninge  in terme van die verskillende
relasies word deurlopend gedoen. So staan elke bediening van die gemeente in
lyn met 'n spesifieke verhouding waarop die Leef Anders-program fokus. So staan
die gasvryheidsbediening in lyn met Sit by ander, die uitreikbediening met Leef in die



voortuin, eredienste met Skop jou skoene uit, Pastoraat met Ruik die geur van die
koffie en Dek die tafel met die gemeente se kleingroepbediening.

Eredienste fokus nie net op die verkondiging van die verskillende verhoudings
nie, maar skep ook ruimte vir van die geloofsgewoontes. So dien die verskillende
geloofsgewoontes as liturgie vir die oggenddienste.

Praktiese hulpmiddels soos 'n CD wat medereisigers deur die stappe van die
Examen vat en boekmerke wat van die geloofsgewoontes verduidelik is in
voorbereiding.

As Bybelstudie metode word lidmate aangemoedig om te vra wat leer 'n
bepaalde teks hulle oor die verskillende verhoudings. Vgl. die onderstaande
voorbeeld Rom. 12 uit die NLV.

Voorbeeld: Romeine 12 — Leef Anders...

Met God — skop jou skoene uit by God.

Nou wil ek julle baie ernstig vra, liewe broers en susters: As julle dink aan alles wat God in sy
groot ontferming vir julle gedoen het gee dan julleself aan Hom as ’'n lewende en heilige offer. Dit is
dié soort offer waarvan Hy hou, en wat julle diens aan God werklik sinvol maak.

Met die omgewing - leef in die voortuin

*Moenie julle leefstyl aanpas by die gedragspatrone van hierdie wéreld nie, maar laat God
julle omvorm deurdat Hy julle denkpatrone vernuwe. Dan sal julle goed kan onderskei wat Hy wil hé
dat julle moet doen, naamlik dit wat werklik goed en aanvaarbaar en volmaak is.

Met onsself — ruik die geur van die koffie
*Namens Hom wat my in sy onverdiende goedheid tot sy apostel gemaak het, sé ek aan
elkeen van julle dat jy nie jouself moet oorskat nie, maar dat jy jouself nugter moet beoordeel volgens
die geestelike toerusting wat God aan jou toebedeel het. *Ons besit elkeen een liggaam wat uit baie
ledemate bestaan en wat elkeen sy eie spesiale funksie het. °Net so is dit ook met Christus se
liggaam. Al is ons baie, vorm ons saam een liggaam en as ledemate van hierdie één liggaam hoort
ons saam en het ons mekaar nodig. °Ons het gawes wat van mekaar verskil volgens die genade wat
God aan elkeen van ons gegee het. Ons moet hierdie vermoéns reg gebruik. As God aan jou die
awe gegee het om te profeteer moet jy dit aanwend in ooreenstemming met ons geloofsoortuigings.
As dit is om ander te dien, doen dit met oorgawe. As jy onderrig gee, gee dan kwaliteitonderrig. ®As
dit is om ander op te beur, déén dit dan inderdaad. As jy materiéle ondersteuning kan gee, doen dit
sonder bymotiewe. As God aan jou leierseienskappe gegee het, hanteer dit met toewyding. En as jy
die gawe het om ander in hulle nood by te staan, doen dit met 'n vrolike hart.

m Met ander — dek die tafel (met ons naaste)

®Moenie veins dat jy ander liefhet nie; doen dit uit jou hart. Haat alles wat verkeerd is; kies

kant vir wat goed is. 'As broers en susters in God se huisgesin moet julle mekaar in liefde
koester en voor in die ry staan om mekaar met respek te hanteer. Moenie sleepvoet wees in julle
toewyding nie; wees entoesiasties; wees werklik diensbaar vir die Here. “Wees bly oor die
wonderlike toekoms wat God vir julle beplan. Volhard in tye van swaarkry; moenie verslap in die
gebed nie. *As medegelowiges in nood verkeer, wees jy die een om 'n helpende hand na hulle toe uit
te steek. Maak 'n gewoonte daarvan om gasvry te wees — maak nie saak of dit oor kos of slaapplek
gaan nie.



y) Metander —gaan sit by iemand anders (met vreemdelinge)

“As mense julle op grond van julle Christenskap vervolg, moenie 'n vioek oor hulle uitspreek
nie, maar vra God om hulle te seén. As ander blydskap ervaar, juig saam met hulle. As hulle
hartseer is, deel dit met hulle. **Konsentreer op dit wat onderlinge eensgesindheid bevorder. Moenie
belangrik probeer wees nie, maar vind julle geluk by die nederiges. Moenie dink dat net julle altyd reg
is nie. *’"Moenie vir enigiemand kwaad met kwaad terugbetaal nie; wees positief teenoor alle mense.
Bsover dit vir julle moontlik is, moet julle goeie verhoudings handhaaf met alle mense. “Geliefdes,
julle moet julleself nie wreek nie. Laat die straf aan God oor. Daar staan mos in die Skrif: “Dit is my
reg om te straf; Ek sal vergeld, sé die Here.” *Doen eerder wat die Skrif sé: “As jou vyande honger is,
gee aan hulle iets om te eet. As hulle dors is, les hulle dors. Deur dit te doen, sal julle hulle bloedrooi
van skaamte maak.” **Moenie toelaat dat die slegte julle onderkry nie, maar deur goed te doen moet
julle die slegte hokslaan.



Leef anders - oorsig

1. Met God - Skop jou skoene uit

Matteus 11:28-30 - “Kom na My toe, almal wat uitgeput en oorlaai is, en
Ek sal julle rus gee. *Neem my juk op julle en leer van My, want EK is
sagmoedig en nederig van hart, en julle sal rus kry vir julle gemoed. 30My
juk is sag en my las is lig.”

Omskrywing: Dink vir 'n oomblik na oor die vraag: Wanneer

skop ons ons skoene uit? Is dit nie wanneer ons regtig

ontspanne is en tot rus kom nie? Hierdie beeld herinner ons

daaraan dat God ons uitnooi om by Hom te kom rus, van sy

teenwoordigheid bewus te word en dan te ontvang wat Hy vir
ons wil gee. Om ons skoene by God uit te skop is om veilig en welkom te voel by
die Here, omdat Hy ons vergewe het en ons uitnooi om by sy voete te kom sit. Om
in sy teenwoordigheid stil te raak en rus te vind.

Geloofsonderskeidende vrae: Wie is God? Hoe is Hy nou by my/ons teenwoordig?

Geloofsgewoontes: (i) Gebed van die hart (centering prayer), (ii) Die verwelkomende
gebed, (iii) Lectio Divina, (iv) Betree jou binnekamer, (v) Om joernaal te hou.

Mylpaal: Om vier dae 'n week vir 15+ minute stil te word in God se teenwoordigheid.

2. Met die omgewing - Leef in die voortuin

Sagaria 8:3-4 - So sé die Here: Ek gaan na Sion toe terugkom, Ek gaan in
Jerusalem woon. Jerusalem sal genoem word Stad van Trou, Berg van
die Here die Almagtige, Heilige Berg. “So sé die Here die Almagtige: Daar
sal weer bejaarde mans en vrouens, ryp in jare, op die pleine van
Jerusalem sit, elkeen met 'n kierie in die hand. °Die pleine in die stad sal
vol seuns en dogters wees wat daar speel.

Omskrywing: Om vry en ruim te leef (vs. cocooning) en om nuwe

sosiale ruimtes te skep. Ten diepste gaan dit oor die

“reclaiming” van die alledaagse en die oorsteek van grense.

Wie in die voortuin leef is sy broer en suster se herder en sy
omgewing se rentmeester. Om in die voortuin te leef is om vir wéreld en alles daarin
te sorg.

Geloofsonderskeidende vrae: Wat is God besig om vir ons te sé? (Dalk by herhaling)
Geloofsgewoonte: (i) Om doelbewus nuwe ruimtes te betree en nuwe ervarings te

beleef. Bv. om 'n straatbraai te reél, 'n ander roete huis toe neem, nuwe plekke te
besoek. (i) Om jou Vocatio uit te leef.



10

Mylpaal: Om vreugde te vind in nuwe ervarings en om nuwe ontmoetings te hé.

3. Met jouself - Ruik die geur van koffie

Matteus 6:26-30 - Kyk na die wilde voéls: hulle saai nie en hulle oes nie
en hulle maak nie in skure bymekaar nie; julle hemelse Vader sorg vir
hulle. Is julle nie baie meer werd as hulle nie? “Trouens, wie van ;ulle
kan deur hom te bekommer sy lewe met een enkele uur verleng? ®En
wat bekommer julle julle oor klere? Let op hoe groei die veldlelies: hulle
swoeg nie en hulle maak nie klere nie. *Maar Ek sé vir julle: Selfs
Salomo in al sy prag was nie geklee soos een van hulle nie. *°As God
dan die gras van die veld, wat vandag nog daar is en mére verbrand
word, so versier, hoeveel te meer sal Hy dan nie vir julle sorg nie, julle

ruik die geur kleingelowiges?
van koffie

Omskrywing: Om tyd te maak om die lewe bewustelik te leef.
Om te reflekteer oor die lewe en om opreg dankbaar te wees en 'n nuwe waardering
te hé vir dit wat ons ontvang het van God. In kort gaan dit daaroor om met
dankbaarheid in beauty te leef.

Geloofsonderskeidende vrae: Watter geskenke het ek vandag van die Here
ontvang? Waarmee seén die Here my nou in my lewe?

Geloofsgewoonte: (i) Die examen gebed. (i) Om God en sy geskenke te waardeer.
(iif) Om te reflekteer oor my lewe en om daarvan joernaal te hou.

Mylpaal: Om vreugde te vind in die besonderse van elke dag en om dit wat jy het te
geniet en om dit te waardeer.

4. Met ander

In ons verhouding met ander mense is daar twee groepe mense met wie ons elke
dag interaksie het. Daar is ons binnekring van vriende en familie (diegene wie ons
insluit by die "ons" wanneer ons praat) en die kennisse en vreemdelinge wat buite
dié kring staan (na wie ons as "hulle" verwys).

4a. Dek die tafel (die "ons" met wie ons saamleef)

Ps 23:5-6 U laat my by 'n feesmaal aansit, terwyl my teéstanders
moet toekyk. U ontvang my soos 'n eregas, ek word oorlaai met
hartlikheid. U goedheid en liefde sal my lewe lank by my bly en ek sal
tuis wees in die huis van die Here tot in lengte van dae.

Omskrywing: Om by mekaar teenwoordig te wees. Om te
unplug van ander invioede en op mekaar te fokus en die
wyse waarop God ons aan mekaar gebind het en vir ons
sorg.

dek die tafel

Geloofsonderskeidende vrae: Wie is die spesiale mense wat God oor my pad stuur?
Wie is my geloofsfamilie? Aan wie behoort die gemeente?

Geloofsgewoonte: (i) Om die eerste 15-30 minute van tuiskoms weer met mekaar
kontak te maak (highs and lows, and no fixes). (i) Om saam eet 'n fees te maak
(dek die tafel vs. eet voor die TV). (iii) Familiegewoontes en feeste. (iv) Saam Bybel
te lees.

Mylpaal. Om (i) elke dag met mekaar kontak te maak, (ii) elke week die tafel te dek,
(i) elke maand as familie die lewe bewustelik saam te vier en (iv) tyd te maak om
saam met mekaar Bybel te lees.

4b. Gaan sit by iemand anders (die "hulle" in ons lewens).

Matteus 5:44-47 ~Maar Ek sé vir julle: Julle moet julle vyande liefhé, en
julle moet bid vir dié wat vir julle vervolg, “sodat julle kinders kan wees
van julle Vader in die hemel. Hy laat immers sy son opkom oor slegtes
en goeies, en Hy laat reén oor dié wat reg doen en oor dié wat verkeerd
doen. “°As julle net dié liefhet wat vir julle liefhet, watter loon kan julle
dan nog verwag? Maak die tollenaars nie ook maar net so nie? “’En as
julle net julle broers groet, wat doen julle meer as ander? Maak die
heidene nie ook maar net so nie?

gaan sit Omskrywing: Om na diegene uit te reik wat nie deel van ons
by iemand binnekring is nie.

Geloofsgewoonte: (i) Wandel in die wéreld. (i) Om jou naam weg te gee. (iii) Om
intensioneel ander te seén.

Mylpaal: Om elke kwartaal verhoudings te verdiep: Vreemdelinge word kennisse en
kennisse vriende.

In elkeen van die verhoudings moet ons die volgende intensioneel uitleef: genade,
geregtigheid, liefde, hoop, hulp en sorg. Om wat ons van God ontvang met ander te
deel.




skop jou
skoene uit

Skop jou skoene uit
Die Gebed van die hart

Matteus 11:28-30 - “Kom na My toe, almal wat uitgeput en oorlaai is, en Ek
sal julle rus gee. *Neem my juk op éulle en leer van My, want Ek is sagmoedig en nederig van hart,
en julle sal rus kry vir julle gemoed. 3 My juk is sag en my las is lig.”

Agtergrond

Die gebed van die hart is 'n spesifieke vorm van gebed wat uitsluitlik op God fokus.
Die doel van die gebed is nie om iets van God te vra nie, maar eerder om ons
gedagtes aan God oor te gee deur op 'n eienskap van Hom te fokus. Deur op God
te fokus, en in sy teenwoordigheid stil te raak, stel ons onsself oop om God se stem
te hoor en om sy liefde in ons lewens te ontvang.

In die gebed van die hart word gemediteer oor 'n Skrifgedeelte, of 'n eenvoudige
woord, wat vir ons beskryf hoe dit is om in God se teenwoordigheid te wees. Met die
gebed vertoef ons gewoon as gelowiges in God se teenwoordigheid, en in plaas van
om ons behoeftes, vrese en drome aan die Here te kommunikeer is die enigste
woord wat ons bid die woord wat ons gekies het om te keer dat ons gedagtes
wegdryf van God af. S6 kan woorde soos "liefde, vrede, Jesus, Vader", of 'n
gedeelte uit die Skrif gebruik word om ons gedagtes op God te fokus. Die woord of
frase anker ons aan God deur op een van sy eienskappe te fokus. Anders as
Oosterse vorme van meditasie is die doel van die gebed van die hart dus nie om ons
gedagtes leeg te maak nie, maar eerder om dit te vul met een gedagte wat dit vir ons
omskryf wat dit beteken om in God se teenwoordigheid te wees.

Die naam van die gebed kom van die wete dat die Heilige Gees in ons woon en
sodoende ons hart aan God verbind. Om deur die gebed van die hart stil te raak in
die teenwoordigheid van God, en ons gedagtes aan Hom te koppel, is 'n manier om
ons innerlike lewe in lyn met God te bring. Dit help ons om tot rus te kom. Al te
dikwels is ons gedagtes en onderbewussyn steeds onrustig al het ons liggame tot
rus gekom, dié dat ons s6 moeilik stil kan word om op God te fokus, of om uit die
Skrif te lees. Om deur die gebed van die hart stil te word by God stel ons onsself
oop om God se stem in ons lewens te hoor deur ons innerlike en uiterlike lewens vir
'n tyd af te grens van ons gedagtes oor God.

Metodiek

Sonder jouself af vir 'n minimum van vyftien minute. Stel die wekker op jou
selfoon as jy bekommerd is jy gaan tred van die tyd verloor.

Maak seker dat jy gemaklik sit. Verkieslik moet beide voete op die vloer wees, jou
rug reguit, en geen ledemate gekruis nie. Haal bewustelik 'n paar keer diep in en uit

asem.’ Plaas jouself doelbewus in die teenwoordigheid van God. Raak bewus van
God se liefde vir jou en plaas jou in die middelpunt daarvan.

Kies 'n woord of frase uit die Skrif wat jou begeerte na God se teenwoordigheid
bewoord (bv. “liefde, genade, trou en vrede”). Laat die woord of frase jou gedagtes
vashou deurdat jy die woord herhaal in jou gedagtes. Vir sommige bidders help dit
om die woord saam met die ritme van hulle asemhaling te herhaal. Byvoorbeeld
"God (asem uit) is liefde (asem in)". Op die manier word ons gedagtes, en liggame,
aan God gebind.

Neem jou tyd om tot rus te kom. Dit is nie vreemd as daar in die begin baie
gedagtes deur jou kop maal nie en dat jy sukkel om op God te fokus nie. Laat die
steurende gedagtes gaan deur hulle nie verder te bedink nie. Bring eerder jou
aandag terug na die woord of frase wat jy gekies het deur dit in jou gedagtes te
herhaal. Verplaas so die steurende gedagtes met jou fokus woord.

Een van die maniere om jou gedagtes tot rus te laat kom, is om in jou gedagtes 'n
rivier voor te stel waarvan die oppervlakte onstuimig en vol opdrifsels is, maar
waarvan die bodem, waar jy rus, kalm en rustig is. Verbeel jou dat jou steurende
gedagtes deel van die opdrifsels is wat weggevoer word. Moenie hulle probeer volg
nie, maar laat hulle gaan. 'n Ander tegniek is om jouself in 'n stil kamer te verbeel
waar jy alles wat jou pla of onrustig maak veilig in die laaie van 'n groot hout kas kan
wegbére en toesluit.

As jou gedagtes tot rus gekom het, kan jy vertoef in God se teenwoordigheid by
jou. Vertrou die Heilige Gees, wat in die diepste van jou gees woon, en wat jou met
God verbind.

Neem 'n paar minute om uit die gebed te beweeg. Moenie te haastig wees nie,
asem as‘t ware God se teenwoordigheid in. Bied jouself aan God vir die take wat op
jou wag. Herhaal in jou gebed “Ek behoort aan u” en “Wees met my”.

Verleng jou tyd met God soos wat jy dit regkry om langer en langer in God se
teenwoordigheid stil te word.

Neem 'n oomblik om van jou gewaarwordings oor God en jou rus by Hom in jou
joernaal neer te skryf.

® Die doel van die bewustelike asemhaling is om jou liggaam tot rus te bring. Ons leef dikwels met
onbewuste spanning. Deur diep asemhaling stel ons negatiewe emaosies vry en ontspan ons sodat
ons kan fokus.

Skop jou skoene uit
Wandel in die Woord

1 Korintiérs 14:26 - Hoe moet dit dan wees, broers? Elke keer as julle
bymekaarkom, het elkeen gewoonlik 'n bydrae om te lewer: 'n psalm, 'n onderwysing, 'n
openbaring, 'n ongewone taal of klank, 'n uitleg daarvan. Sorg dan dat alles tot opbou van die
gemeente verloop.

Agtergrond

Om te Wandel in die Woord is 'n geloofsgewoonte waarvolgens gelowiges saam die
Bybel lees ten einde te kan onderskei wat God aan hulle as groep wil openbaar.

Metodiek

Die voorganger lees die teks met die volgende opdrag: Wanneer ons die teks lees
mag dit wees dat die Gees julle gedagtes laat stil staan by 'n teks, 'n woord of 'n
begrip. Dit mag ook wees dat daar 'n vraag by jou opkom wat jy vir iemand sou wou
vra wat oor hierdie teks meer weet as jy.

Gee nou tyd vir elkeen om in stilte na te dink oor dié gedeelte in die teks wat jou
aandag gevang het, of die vraag wat by jou opgekom het.

Verdeel die groep in pare met die volgende opdrag: kry iemand wat jy nie ken nie
of die minste kennis van het in die groep maar wat darem redelik vriendelik lyk.
Gaan sit by die persoon. Julle het 6 minute, 3 minute aan 'n kant om dit wat julle
getref het of die vraag wat by julle opgekom het met mekaar te deel. Onthou julle
gaan daarna in die groter groep vertel wat julle by die vriendelike vreemdeling
gehoor het.

Na die 6 minute kom die groep weer bymekaar en die groepslede begin om te
deel wat hulle by die vriendelike vreemdelinge gehoor het. Dit is belangrik dat die
voorganger streng sal wees daarin dat daar net gerapporteer mag word van dit wat
Jy gehoor het by die vriendelike vreemdeling.

Nadat almal geleentheid gehad het om te deel kan die groepleier vra: As ons so
na al die terugvoer kyk, wat is dit wat die Gees in besonder vir ons groep wou sé
vanaand?

Nota: Hierdie is 'n baie eenvoudige oefening wat maklik aangeleer kan word. Dit
werk by uitstek baie goed indien 'n groep dit oor 'n langer tydperk inoefen en doen.
Dan verskuif ons die lees van die Bybel van 'n informatiewe na 'n formatiewe lees en
word so meer gewoond daaraan om te verwag dat die Here ons deur Sy Woord en
Gees wil vorm.

Jesaja 43

1930 sé die Here, julle Verlosser, die Heilige van Israel:
Om julle ontwil stuur EK iemand teen Babel
en laat Ek al sy inwoners, die Galdeérs, viug
met dieselfde skepe waarop hulle

hulle vroeér beroem het.

>Ek is die Here, julle heilige God,

die Skepper van lIsrael, julle Koning.

1830 sé die Here, Hy wat 'n pad gemaak het deur die see,
'n deurgang deur die magtige waters,

"Hy wat strydwaens en perde

laat optrek het,

'n leér op volle sterkte

na sy ondergang toe.

Hulle kon nie weer opstaan nie,

dit was klaar met hulle,

hulle is soos 'n lamppit uitgedoof.

¥ Maar moenie net

aan die vroeére dinge dink

en by die verlede stilstaan nie.

¥Kyk, Ek gaan iets nuuts doen,

dit staan op die punt om te gebeur,

julle kan dit al sien kom;

Ek maak in die woestyn 'n pad,

Ek laat in die droé wéreld

riviere ontspring.

“Die wilde diere sal My vereer,

die jakkalse en die volstruise,

omdat Ek water gee in die woestyn,

riviere in die droé wéreld

om my volk, my uitverkore volk,

se dors te les.

IDit is die volk wat Ek vir My geskep het, en wat my lof sal verkondig.

Skop jou skoene uit

Die Verwelkomende gebed

Romeine 8:35-39 - Wie kan ons van die liefde van Christus skei? Lyding
of benoudheid of vervolging, honger of naaktheid, gevaar of swaard? Daar staan immers
geskrywe: “Dit is oor U dat die dood ons dag vir dag bedreig, dat ons soos slagskape behandel
word.” Maar in al hierdie dinge is ons meer as oorwinnaars deur Hom wat vir ons liefhet.
Hiervan is ek oortuig: geen dood of lewe of engele of magte of teenswoordige of toekomstige
dinge of kragte of hoogte of diepte of enigiets anders in die skepping kan ons van die liefde van
God skei nie, die liefde wat daar is in Christus Jesus ons Here.

Agtergrond

Soms is dit vir ons onmoontlik om van ons bekommernisse, vrese en pyn te ontsnap.
Ons gedagtes word as't ware gevange geneem deur die negatiewe dinge in ons
lewe.

In die verwelkomende gebed word op dit wat ons gedagtes van God aflei gefokus.
Die pyn en bekommernis wat ons lewens kenmerk word erken as  werklikheid,
benoem vir wat dit is, en dan aan God oorgegee.

Metodiek

Sonder jouself af vir 'n minimum van vyftien minute. Stel die wekker op jou
selfoon as jy bekommerd is jy gaan tred van tyd verloor.

Maak seker dat jy gemaklik sit. Verkieslik moet beide voete op die vloer wees, jou
rug reguit, en geen ledemate gekruis nie. Haal bewustelik 'n paar kere diep in en uit
asem. Plaas jouself doelbewus in die teenwoordigheid van God. Raak bewus van
God se sorg vir jou en plaas jou in die middelpunt daarvan.

Neem jou tyd om tot rus te kom. Raak bewus van die gedagtes wat deur jou kop
maal. Soms is ons bewus van wat ons ontstel en ander kere is dit eerder vae
gevoel van angs en spanning wat ons gedagtes van God weglei. Probeer om die
steurende gedagtes of gevoel van ongemak 'n naam te gee. Bv. ek gaan my werk
verloor. Ek het kanker. Watter konkrete voorbeelde is daar van lyding, benoudheid,
vervolging, honger, naaktheid, gevaar of swaard in jou lewe?

Erken dit wat in jou gedagtes vassteek as iets wat 'n wesenlike invioed op jou
lewe het. Baie kere is ons bang om die volle impak van wat ons lewens bedreig te
bedink. Ons verban dit tot ons onderbewussyn en probeer dit onderdruk. Dit is
egter onmoontlik om dit ten volle te ontvlug. Verwelkom eerder die steurnis in jou
gedagtes, erken dat dit werklik is. As dit 'n liggaamlike pyn is, raak bewus daarvan.
As dit iets is wat ons lewens benadeel, bedink die volle implikasies daarvan. Wat
sou bv. die effek wees as jy wel jou werk verloor? Vir jouself? Jou familie. Gee
woorde aan elkeen van die negatiewe dinge.

Staan veral stil by die volgende vrae? Wat voel ek? Wat maak dat ek s6 voel? Wat
maak die emosie met my? Bv. ek voel bitter (iemand het my te na gekom) en nou
oorheers, dit my gedrag. Ek is 'n negatiewe mense en die beeld van Christus in my
iS versuur.

Dink na oor die belofte van Paulus dat die Heilige Gees ons bystaan en ons help
om dit wat ons lewens vasvang te verwoord in gebed.

Hoor in jou geestesoog hoe die Heilige Gees spesifiek vir jou bid. Hoe Hy jou
vrese en pyn in woorde omsit en dit tot God rig. Romeine 8:26-27 - Die Gees
staan ons ook in ons swakheid by: ons weet nie wat en hoe ons behoort te bid
nie, maar die Gees self pleit vir ons met versugtinge wat nie met woorde gesé
word nie. En God, wat die harte deurgrond, weet wat die bedoeling van die
Gees is, want Hy pleit, volgens die wil van God, vir die gelowiges.

Sien in jou geestesoog hoedat Jesus ook jou lydensbeker gedrink het. God
luister na ons klaaggebede en Hy ken ons seer. Hy het trouens daarvoor
gesterf. Neem die waarheid in.

Raak opnuut stil en bedink op watter maniere God midde in jou bekommernisse
en vrese teenwoordig is. Op watter maniere gee Hy aan jou nuwe krag? Raak
bewus van hoe die Here by jou waak te midde van jou hartseer en bekommernis.

Neem 'n paar minute om uit die gebed te beweeg. Moenie te haastig wees nie,
asem as ‘t ware God se teenwoordigheid in. Raak veral bewus van God se sorg en
beskerming van jou. Herhaal in jou gebed “Ek behoort aan u” en “Wees met my”.

Neem 'n oomblik om van jou gewaarwordings oor God en jou rus by Hom in jou
joernaal neer te skryf.

Skop jou skoene uit

Lectio Divina

Psalm 1:1-3 - Dit gaan goed met die mens wat nie die raad van
goddeloses volg nie, nie met sondaars omgaan en met ligsinniges saamspan nie, maar wat in
die woord van die Here sy vreugde vind, dit dag en nag oordink . Hy is soos 'n boom wat by
waterstrome geplant is, wat op die regte tyd vrugte dra en waarvan die blare nie verdroog nie.
Hy is voorspoedig in alles wat hy aanpak.

Agtergrond

Lectio is 'n metodiek wat uit die vroeé kerk kom wat ons kan gebruik om stil te word
en na God se stem te luister. Ons is baie sterk met die informatiewe lees van die
Bybel waarin dit primér gaan om informasie. Met ander woorde wat kan ons leer uit
die Bybel. Ons sal egter weer moet leer om die Bybel ook formatief te lees vanuit 'n
verhouding met God waarin dit gaan oor die transformasie van ons lewens. Ons sal
die Bybel moet toelaat om ons te verander. Dit is belangrik om te verstaan dat dit
nie hier gaan oor 'n regte of verkeerde manier van lees nie. Dit gaan eerder daaroor
dat ons ons informatiewe lees moet aanvul met die formatiewe lees van die Bybel.
'n Gesonde wisselwerking werk die beste. Die geloofsgewoonte van Lectio Divina
kan ons hiermee help.

Metodiek

Word stil. Kom tot rus in die wete dat die Here teenwoordig is. “Net by God vind
ek rus...” Ps 62. Gee die dinge wat pla aan die Here af.

Lees van 'n Skrifgedeelte (verkieslik nie langer as 10-12 verse). Vra die Heilige
Gees om met jou te praat. Lees die Skrifgedeelte hardop. Probeer verstaan wat jy
lees.

Meditasie of nadenke oor die Skrif. Lees Skrifgedeelte vir 2de keer. Hoe word
jou lewe geraak deur dit wat jy gelees het? Watter woord, sinsnede, moment, beeld
staan vir jou uit en bly by jou? Gaan "sit" in die woord, beeld en luister na wat God
vir jou wil sé.

Gebed van die Skrif. Lees Skrifgedeelte vir 3de keer. Op grond van wat jy
gehoor het, praat met God daaroor.

Oordenking. Rus en wag in God in stilte om te kan luister. Wat is dit Here wat U
verder vir my wil s&? Neem 'n oomblik om van jou gewaarwordings oor God vanuit
die teks wat jy gelees het in jou joernaal neer te skryf.

Inkarnasie. Gaan leef die teks deur die krag van die Gees

Gaan sit by iemand anders
Wandel in die Wéreld

Lukas 8:42-45 - Op pad daarheen het die mense om Jesus

saamgedrom. *Onder hulle was 'n vrou wat al twaalf jaar lank aan

bloedvloeiing gely het. Sy het alles wat sy gehad het aan dokters
uitgegee, maar niemand kon haar gesond maak nie. **Sy het nader gekom en van agter af aan
die soom van sy klere geraak, en haar bloedvloeiing het onmiddellik opgehou. Jesus vra toe:
*Wie het My aangeraak?”

Agtergrond

Die grootste verskil wat die evangelie maak, 1é nie in wat IN mense gebeur nie, maar
wat TUSSEN mense gebeur. So6 skryf Coenie Burger in sy boek Ontmoetings met
die Lewende God, een van die produkte wat in die Seisoen van Luister gebruik word.
Verhoudings is die plek waar ware gemeenskap gebeur. Dit is ook waar van die
Drie-enige God self. Hy is in intieme verhouding met Homself, Vader, Seun en
Gees. God vra dit dus nie net van ons nie. Hy is in verhouding met Homself.

Ons mens-wees kom daarom tot sy reg wanneer ons in positiewe waarderende
omgee-verhoudings met ander lewe. Soos John Henry Newman sé: "Ek is  skakel
in  ketting, band wat mense verbind." Telkens as ons uitreik na mekaar in
gemeenskap en versorging gee dit sin en betekenis aan ander en ons eie lewe.°

Metodologie

Wandel in die Wéreld is 'n geloofsgewoonte vir groepe of individue wat ons help om
nuut tussen mense te leef. Die geloofsgewoonte kom daarop neer dat daar
nagedink word oor die mense na wie die Here ons stuur. Dit is 'n oefening in
geloofsonderskeiding waar die Woord, afhanklikheid van die leiding van die Gees,
en die gemeenskap van die gelowiges benut word. Wanneer ons dit beoefen, kom
ons in die gewoonte om oplettend te leef. Ons leer om verbande te trek tussen
gebeure en te onderskei waar ons gebruik word en  verskil maak.

Mense wat die Here die afgelope week oor ons pad g estuur het
(10 min)

Dink na oor die verskillende geleenthede wat jy oor die afgelope sewe dae gehad
het om mense te kan groet en om met hulle te praat. Skryf die name van die mense
neer by elkeen van die dae van die week. Tel terug vir dae van die week. Vandag is
dag 1, gister dag 2 ens.

6 Aanhaling uit Vrou by die put: Chris van Wyk en Nico Simpson.

Is daar van hierdie mense na wie die Here my terug  stuur? Omkring
die een of twee name van die mense waar jy die geleentheid gehad het (as't ware
ingenooi is in hulle lewe of huise) om aan 'n dieper verhouding te bou. Het iemand sy
seer of vrese met jou gedeel?

Deel die verhale met mekaar. Elkeen kry kans om die verhale van die
name wat hulle omkring het met die groep te deel. Luister goed na die verhale en
vra julleself af of die Here julle as groep of individue na hierdie mense stuur? Let wel
soms is dit nodig dat die groep, wat saam besin oor na wie hulle gestuur word, eers
vir 'n tyd in gebed spandeer voordat daar 'n besluit geneem word.

Volgende stappe. Indien ons 'n persoon of persone kon identifiseer na wie
die Here ons stuur, wat is die volgende stappe om gehoorsaam te wees aan ons
gestuurdheid?

Sluit met gebed. Herhaal Wandel in die Wéreld so dikwels as moontlik om
saam te onderskei na wie die Here julle stuur.

Kantaantekening: Wanneer ons besluit om hierdie geloofsgewoonte te beoefen,
mag dit wees dat ons eers 'n stap terug moet gee. Dalk is dit nodig om net eers op
te let watter mense elke dag of gereeld oor ons pad kom. Dit mag wees dat ons
onbewus is van sommige mense, of dalk vir die eerste keer raaksien wie hulle is.
Die volgende onderskeidende vrae kan ons hierin help:

1. Watter mens/e kruis elke dag, of gereeld my pad? (Dit kan mense in die
verkeer wees, in my buurt, by my werk of waar ek ontspan, soos by die gym.)

2. Is daar iets wat die Here vir my wil laat raaksien, of wil gee deur hierdie
mense?

3. Is daar onder diesulkes mense met wie ek gesprek kan aanknoop.

4. Na wie toe stuur die Here my. (Dit kan wees dat ek dalk vriendelik groet,
belangstel in wie hy/sy/hulle is.)

5. Wat is daar in my ingesteldheid of optrede wat moet verander?

6. Watter emosie of gedagtes bring dit by my na vore? (Is daar dalk vrese of
weerstande waarvan ek tot nou toe nie bewus was nie?)

Gaan sit by iemand anders

Om mense intensioneel te seén

Hand. 20:35 - Onthou die woorde van die Here Jesus. Hy het self gesé:
"Om te gee, maak 'n mens gelukkiger as om te ontvang."

Agtergrond

In Suid-Afrika het ons daaraan gewoond geraak dat mense ons tydig en ontydig om
geld en hulp nader. Ons raak daarom met tyd afgestomp van ander se nood en ons
hulp aan ander kry dikwels die karakter van 'n handeling wat daarop afgestem is om
van hulle ontslae te raak!

Metodiek

Besluit om in die komende week iemand te seén met die gawes, tyd en goed wat
die Here aan jou gegee het.

Vir wie kan jy tyd maak om voor te gaan kuier?
Vir wie kan jy bel om te hoor hoe dit met hulle gaan?

Oorweeg dit biddend voor die Here om iets van jou aan iemand te skenk. Sit bv.
'n R100 in jou beursie wat uitsluitlik daar is om iemand wat jou bedien of help
ongevraag mee te seén. Vra in gebed dat die Here vir jou die persoon moet uitwys
vir wie jy in die week of maand met die geld moet seén. Sé dan vir die persoon — die
Here is vir my goed, ek wil iets van sy goedheid konkreet met jou deel.

Dink na oor die onverwagte seéninge wat jy in die verlede van ander ontvang het.
Wat het dit vir jou beteken? Kan jy soortgelyke dade teenoor ander verrig?

Ruik die geur van koffie

Die examen-gebed

Romeine 12 - En nou doen ek 'n beroep op julle, broers, op grond van
die groot ontferming van God: Gee julleself aan God as lewende en heilige offers wat vir Hom
aanneemlik is. Dit is die wesenlike van die godsdiens wat julle moet beoefen. %Julle moenie aan
hierdie sondige wéreld gelyk word nie, maar laat God julle verander deur julle denke te vernuwe.
Dan sal julle ook kan onderskei wat die wil van God is, wat vir Hom goed en aanneemlik en
volmaak is.

Die Examen

Die doel van die examen-gebed is om ons lewe, in al sy fasette, bewustelik in die
teenwoordigheid van die Here te leef.

Oorgang — van die lewe na stil wees voor God:  Raak bewus van God se liefde vir
jou. Kom tot rus in God se nabyheid.

Dankbaarheid: Bedink alles wat jy vandag vrylik uit die hand van die Here
ontvang het en dank Hom vir dit alles. Dink veral aan alles wat goed, mooi en reg
was wat jy vandag ervaar het.

Petisie: Vra God om 'n insig, gawe of geskenk wat jou vermoéns, soos jy hulle
verstaan, oortref sodat jy sy naam kan verheerlik deur jou lewe.

Hersien die dag se gebeure en fokus spesifiek op die besluite wat jy geneem het
en die keuses wat jy gemaak het. Let veral op wat God vandag gedoen het deur jou
wat jy dalk kon misgekyk het.

Vergifnis: Vra God om sy vergifnis vir alles wat jy vandag nie volgens sy wil laat
geskied het nie. Vergewe ook by name diegene wat dalk teenoor jou oortree het.

Vernuwing: Dink oor die dag van mére en hoe jy konkreet met God kan meewerk
met wat Hy in jou lewe aan die doen is.

Oorgang — van stil wees voor God na die lewe: Raak opnuut bewus van God se
teenwoordigheid in jou lewe.

Ruik die geur van koffie

Om te reflekteer oor ons lewens

Matteus 7:16 - Aan hulle vrugte sal julle hulle ken. Kry 'n mens dan druiwe
aan doringstruike of vye aan dissels? Elke goeie boom dra tog goeie vrugte, maar 'n slegte boom
dra slegte vrugte. **n Goeie boom kan tog nie slegte vrugte dra nie, en 'n slegte boom nie goeie
vrugte nie. *Elke boom wat nie goeie vrugte dra nie, word uitgekap en in die vuur gegooi.

Teken jou lewe as 'n boom. Alles waarvoor jy verantwoordelik is, teken jy as
'n tak. 'n Tak kan jou werk, huishoudelike pligte en verhoudings wees waarin jy
staan. Alles wat jou energie gee en opbou teken jy as 'n w  ortel. Dit kan jou
stiltetyd wees of die oefen in die gimnasium. Sommige aspekte van ons lewens is
sowel takke as wortels. S0 kan ons verhouding met ons kinders byvoorbeeld een
wees van gee en neem.

Nadat jy jou lewensboom geteken het, moet jy seker maak dat jy al die sytakke
aangebring het. So is ons werk bv. een van die takke waarvoor ons verantwoordelik
is, maar is dit nie 'n enkele tak nie maar eerder 'n tak met etlike sytakke wat ons
aandag vra.

Vergelyk die verhouding tussen jou takke met die wortels van jou boom. Besluit
dan of jy 'n standhoudende boom het (die takke en wortels is in balans met mekaar)
en of jy 6f een het wat dreig om om te val (jy het te veel takke en te min wortels) of jy
het 'n boom wat groei gestremd is. Dit dra nie genoeg vrug nie (daar is te min takke
en te veel wortels).

Beantwoord die volgende twee vrae. Watter take moet ek snoei en watter wortels
moet ek kweek om my lewensboom 'n gebalanseerde, en gesonde, een te maak?

Leef In die voortuin

Vocatio

Eksodus 31:1-11 - Die Here het vir Moses gesé: *“Kyk, Ek het vir

Besaleél uitgekies. Hy is 'n seun van Uri, seun van Gur uit die stam Juda.
®Ek het hom toegerus met my Gees sodat hy met vaardigheid, insig en verstand  enige werk
kan doen: “ontwerpe maak en dit in goud, silwer en brons uitwerk, °edelstene verwerk en
monteer, en houtwerk doen. Hy sal enige werk kan doen. ®Ek het vir Oholiab, seun van
Agisamak uit die stam Dan, aangestel om saam met hom te werk. Aan elke vakman het Ek
vaardigheid gegee sodat hulle alles kan maak wat Ek jou beveel het.

Agtergrond

Een van dié belangrikste wyses waarop ons in die voortuin leef is die manier waarop
ons ons daaglikse arbeid verrig. Onder arbeid moet ons sowel betaalde werk, as
alle take waarvoor ons verantwoordelik is, verstaan.

Enkele Bybelse gedagtes oor werk.

In die Bybel werk almal . Selfs Jesus het as timmerman gewerk. Alhoewel die
sondeval ons arbeid vermoeiend en swaar gemaak het, is daar reeds vooér die
sondeval werk aan die eerste mense gegee. Die mens moes naamlik die skepping
namens God versorg. Dit is daarom die wil van die Here dat die mens moet werk.
So eis die vierde gebod dan ook dat ons ses dae moet werk en alles moet doen wat
ons moet.

Ons werk is nie net tot eer van die Here as ons dir ek vir die kerk werk, of 'n
salaris ontvang, nie . Alle arbeid wat ons verrig verheerlik die Here. Die kos wat
ons maak, die woorde wat spreek — alles wat ons skep en doen is 'n liefdesoffer tot
God. Ons word immers in Markus 12:30 opgeroep om die Here ons God lief te hé
met ons hele hart en met ons hele siel en met ons hele verstand en met al ons krag.’

Daar is vreugde daarin om 'n betekenisvolle taak na die beste van ons
vermoéns te verrig. Wanneer Besaleél met hout en goud gewerk het, Dawid die
lier gespeel het, Paulus 'n brief geskryf het, Josef administratiewe pligte in Egipte
verrig het, het hulle God verheerlik deur wat hulle doen.

Die Heilige Gees gee aan ons gawes om tot eer van d ie Here te werk. Sé is
Besaleél (“in die beskerming van God”), die seun van Uri, die eerste persoon van
wie ons in die Bybel lees dat hy geesvervuld was (Eksodus 31:1). Besaleél word
deur die Gees van God met drie eienskappe toegerus wat hom in staat gestel het
om sy opdrag van die Here rakende die inrig van die tabernakel af te handel. (a)
Insig — die gawe om God se instruksies te verstaan. Dit dui op 'n suiwer intellektuele
vermoé. (b) Onderskeiding of verstandigheid — die gawe om probleme, wat saam
met unieke en komplekse werk kom, op te los. Veral ten opsigte van die voorwerpe
en die ontwerp van die tabernakel was dit 'n belangrike vaardigheid. (c) Vaardigheid

(Engels — "skill") — die vaardige en geoefende hand wat mense in staat stel om
moeilike werk te verrig. Besaleél was besonder begaafd gewees om al drie dié
gawes te kon ontvang. Teoretiese kennis, praktiese probleemoplossing en
handvaardigheid. Daarom kon hy uit drie metale (goud, silwer en brons), met
edelstene, hout en tekstiel werk.

Hoe leef ons ons roeping by ons werk uit?

In Genesis 1 word vertel hoedat God met die skepping 'n reeks verhoudings in die

lewe geroep het, naamlik die tussen God en myself, ek en my naaste, ek en die

natuur en ek en myself. Later leer ons in Gen. 11 hoe daar by die toring van Babel

ook 'n verhouding ontstaan het tussen verskillende groepe. Met die sondeval is al

dié verhoudings aangetas. Ons verhouding met God word gekenmerk deur

ongehoorsaamheid, die met my naaste deur vervreemding, die natuur met uitbuiting,
myself deur skaamte en met ander die
van vyandskap.

As Christene word ons geroep om God se

herstel vir al die verskillende verhoudings

¢O aan te kondig. Al ons arbeid moet in die
lig van dié roeping geskied. Elke werk

2 wat God se seén wegdra herstel of

reguleer dus een of meer van bovermelde

verhoudings. SO herstel sielkundiges en

skoonheidsterapeute my verhouding met

myself, die weermag en regsberoepe die
verhouding tussen enkeling en groepe, boere en natuurbewaarders die met die
natuur. As ons sO werk verheerlik ons God.

Ons werk dus nie net tot eer van die Here as ons by die werk ook oor Hom getuig

nie, of as ons deel van ons inkomste aan die kerk gee nie. Ons werk tot eer van die
Here as ons ons daaglikse werk doen. Werk opsigself is tot eer van die Here.

Metodologie

Dink na oor watter take jy elke dag verrig, en probeer vasstel op watter
verhouding wat God geskep het, hulle fokus.

Met God

Met ander

Met myself

Met die omgewing

Kry helderheid in jou gemoed oor al die verhoudings wat in jou werk ter sprake is en
dan oor watter op die voorgrond staan. 'n Ingenieur werk naamlik nie net met paaie
nie, maar ook saam met mense.

James Fowler gebruik drie beelde om die voortgaande werk van God in die
Skepping mee te verduidelik. God skep, regeer en bevry naamlik. Ons roeping is
om as medewerkers van God te leef. So werk ons met God mee as Skepper en
versorger in die onderwys, landbou, kultuur, wetenskap en tegnologie velde. As
mede-regeerders in die toepassing van wet en orde, die regering en administrasie
van die wéreld. As mede-bevryders in die mediese, psigiese en sosiale beroepe.
Verwoord vir jouself wie jy in God se koninkryk is. Bv. ek is as kruidenier 'n mede-
versorger van mense in God se koninkryk.

In watter hoedanigheid is jy in jou alledaagse werk besig om met die Here saam te
werk?

Lees weer Eksodus 31 en dink na oor die gawes en vaardighede wat jy het wat
die Heilige Gees aan jou gegee het. Watter verskil maak dit aan hoe jy jou werk
doen, en daaroor dink, as jy besef dat die vaardigheid om dit te kan doen van die
Here af kom?

Luister na die woorde van Kolossense 3:22-4:1 Slawe, wees in alles gehoorsaam
aan julle eienaars hier op aarde. Moenie net werk om deur hulle raakgesien te word
en so in mense se guns te kom nie, maar werk met 'n opregte hart uit eerbied vir die
Here. #Wat julle ook al doen, doen dit van harte soos vir die Here en nie vir mense
nie, **omdat julle weet dat julle van die Here as beloning sal kry wat Hy belowe het.
Christus is die Here in wie se diens julle staan. >®Wie onreg doen, sal gestraf word
oor die onreg wat hy gedoen het; die Here trek niemand voor nie. 4 Eienaars,
behandel julle slawe reg en billik in die wete dat julle ook onder iemand staan, onder
die Here in die hemel.

Wat sé die gedeelte vir jou oor jou werk en jou verhouding met die wat saam met jou
werk?

Omskryf jou werk in terme van jou refleksie in die voorafgaande stappe en dank
God vir waartoe Hy jou in staat stel. Bv. "die Here stel my in staat om deur die
verstand wat hy vir my gegee het mense met raad te bedien ten einde hulle van
negatiewe gedagtes en gedrag te bevry (sielkundige)".

Neem jou voor om in die komende week by jou werk op 'n manier teenoor iemand
op te tree dat jy hulle seén deur 'n tweede myl met hulle te stap. Anders gestel deur
"uncommon decency" aan hulle te bewys. Dit kan so eenvoudig wees as om net
belang te stel in 'n kliént se welstand eerder as om hulle so gou as moontlik te help.
Skryf die dade op in jou joernaal ten einde jou aan te moedig om steeds meer
mense SO te seén.

Leef in die voortuin [draft]

Third spaces

Sagaria 8:3 -4 - So sé die Here: Ek gaan na Sion toe terugkom, Ek

gaan in Jerusalem woon. Jerusalem sal genoem word Stad van

Trou, Berg van die Here die Aimagtige, Heilige Berg. “So sé die
Here die Almagtige: Daar sal weer bejaarde mans en vrouens, ryp in jare, op die
pleine van Jerusalem sit, elkeen met 'n kierie in die hand. ®Die pleine in die stad sal vol
seuns en dogters wees wat daar speel.

Christians must also actively enter into the so-called "3 spaces” of society in order
to build meaningful relationships with others. Oldenburg defines societies "1
spaces" as people's homes and 2" spaces as their workspace. Their 3" spaces are
the places where people meet to develop friendships, discuss issues, and interact
with others. Third spaces include cafes, Coffee Shops, community Centres, Beauty
Parlours, Gymnasiums and other places where people gather informally. Unlike
many Christians, for whom their congregation have become their only 3" space,
emerging Christians actively frequent as many 3" spaces as possible. It is in these
spaces that they are the church for others by building meaningful relationships and
partaking in evangelism as an open-ended conversation and an embodied way of life
rather than as a result-geared confrontation or once-off event.

While traditional churches also exhort their members to witness in their workplaces,
communities and other social networks, they rarely have support structures to
facilitate it. Emerging churches however see all work, and not only speaking about
God, as the part of their ministry in the world. Traditional churches also tend to
monopolise Christians' time and energy with the result that the only people
Christians regularly interact with in a meaningful manner are other Christians. Some
mainline mega-churches even function as deliberate alternatives to public life in that
they have their own Christian schools, bookshops, gymnasiums and sport teams.
Emerging churches deliberately do not retreat from the "secular" world since they
emphasise that Christian' primary relations should be with those outside the church
so that they can perform the gospel for them.




33



34

Dek die tafel

Ons vier die lewe saam

Ps 111:2-4 - Die werke van die Here is groot, almal wat daarin vreugde

vind, dink daaroor na. 3Sy dade is vol majesteit en luister, sy trou staan vir

altyd vas. 4Hy sorg dat sy magtige dade nie vergeet word nie. Genadig
en barmhartig is die Here.

Agtergrond

Elke gesin het 'n gesinstorie om te vertel. Hierdie storie vertel ons baie van ons
identiteit as gesin: Wat ons glo, ons waardes, wat vir ons belangrik is en wat ons aan
mekaar bind. Vir elke gesin se geestelike groei is die gesinstorie van
deurslaggewende belang. Ons gaan daarom in die geloofsgewoonte van om ons
gesin se verhale te vertel die pad wat Here met ons geloop het in gedagtenis roep.

Metodologie

Elke gesin kry kans om hulle gesin se verhaal te vertel deur 'n indeks van hulle
familiegeskiedenis op te stel. Die gesin besluit saam oor wat is die tien belangrikste
gebeure in hulle verhaal en verwoord dié gebeure in die titel van 'n hoofstuk. Sé kan
daar na die troue van die ma en pa verwys word as "Vreugde in Vredendal" en die
geboorte van die eersteling as "En toe was ons drie."

Na die onderskeie hoofstukke benoem is, moet daar ook op 'n titel vir die gesin se
storie besluit word.

Gesinne besin vervolgens oor hoe die Here in die verskillende gebeure by hulle
as gesinne teenwoordig was na aanleiding van Ps. 23.

Gesinne besluit ten slotte hoe hulle die verskillende gebeure as gesin saam gaan
vier. Bv. ma en pa se eerste ontmoeting word gevier deur dieselfde sjokolade te eet
as wat hulle die aand gedeel het!

Gesinne deel met mekaar hulle storie en feeste.

Titel:

Hoofstuk Ps 23 Viering

Ps 23

'n Psalm van Dawid.
Die Here is my herder,
ek kom niks kort nie.

Hy laat my rus in groen weivelde.
Hy bring my by waters
waar daar vrede is.

*Hy gee my nuwe krag.
Hy lei my op die regte paaie
tot die eer van sy Naam.

“Selfs al gaan ek deur donker dieptes,
sal ek nie bang wees nie,

want U is by my.

In u hande is ek veilig.

°U laat my by 'n feesmaal aansit,
terwyl my teéstanders moet toekyk.
U ontvang my soo0s 'n eregas,

ek word oorlaai met hartlikheid.

®U goedheid en liefde

sal my lewe lank by my bly
en ek sal tuis wees

in die huis van die Here
tot in lengte van dae.




